
Нашрияи тарбияи њарбию ватанпарастии Гвардияи миллии Љумњурии Тољикистон

Барои њифзи Ватан, тањкими Истиќлолият 
ва амнияти миллї тайёрем!

Ҳар як афсару 
сарбоз бо хизмати 
содиқонаи худ бояд 
исбот намояд, ки 
Қувваҳои Мусал-
лаҳи кишвар дар 
ҳақиқат сипари 
боэътимоди давлат, 
ҳимоятгари асосии 
сокинони кишвар 
ва сулҳу ваҳдат дар 
ҷомеа мебошанд.

Эмомалӣ Раҳмон

Аз аввали моњи апрели соли 
равон даъвати навбатии љавонон 
ба сафи Ќуввањои Мусаллањи 
мамлакат бо тантана оѓоз гар-
дид. Маросими даъват дар њама 
шањру навоњї бо фарању шодмо-
нї љараён гирифт. Албатта, дар 
кори даъвати љавонон ба сафи 
Артиши миллї ањли љомеа хоса-
тан волидон ва маќомоти дахлдо-
ри соња сањми арзанда мегузо-
ранд. Нуќтаи муњими масъала ин 
аст, ки љавонони даврони соњиби-
стиќлолї, ки дар руњияи мардо-
нагиву шуљоат ва дўст доштани 
Модар-Ватан ба воя расидаанд, 
ихтиёран ба хизмати њарбї са-
фарбар мегарданд. Имрўз сафњои 
Артиши миллї, аз љумла Гварди-
яи миллии Љумњурии Тољики-
стонро љавонони баору номуси 
Ватан, ки ихтиёран ба хизмати 
њарбї љалб гардиданд, пурра ме-
гардонанд. Яъне, наваскарон ба-
родарони худро дар хизмати њар-
бї иваз мекунанд. Њамчун 
талаботи ќатъї вазифаву уњдадо-
рињои хизматиро барои давраи 
муќарраргардидаи хизмати њат-
мї бар уњда мегиранд. Алакай 
наваскарон дар марказњои таъли-
мии ќисмњои њарбии Гвардияи 
миллї барои пурра аз худ карда-
ни барномаи ибтидоии хизмат 
камар баста, баъди ќабули сав-
ганди њарбї ба иљрои вазифањои 
хизматї таъин карда мешаванд. 
Тибќи иттилои шуъбаи ташкил 
ва сафарбарии Сарситоди Гвар-
дияи миллї то санаи 27 уми апре-
ли соли љорї наќшаи даъвати ља-
вонон ба сафњои Гвардияи 
миллии Љумњурии Тољикистон 60 

Бишканад гар њама банду пайванди ман,
Нашканад пеши ту ќавлу савганди ман!

МАВСИМИ ДАЪВАТ ВА ГУСЕЛИ ЉАВОНМАРДОН

фоиз иљро шудааст. Дар назар 
аст, ки дар рўзњои наздик наќшаи 
даъват аз њисоби хатмкардагони 
донишгоњу донишкадањои олии 
кишвар пурра иљро мегардад.

Њафтаи сипаригардида баъди 
ворид шудани наваскарон ба хиз-
мати њарбї дар майдони сафоро-
ии ќисми њарбии 051055 ба ифти-
хори сержантону сарбозоне, ки 
тибќи даъват хизмати њарбиро бо 
муваффаќият анљом дода, ба 
эњтиёт рухсат шудаанд, љамъома-
ди тантанавї, баргузор гардид. 
Тибќи анъанаи низомиён Парча-
ми љангии ќисми њарбї ба май-
дон бароварда шуда, тањти оњан-
ги оркестри њарбї Суруди миллии 
Љумњурии Тољикистон садо дод.  
Сипас,   муовини аввали Фармон-
дењ - сардори Сарситоди Гварди-
яи миллии Љумњурии Тољикистон 
генерал-майори гвардия Ализода 
Љонибек сарбозонро табрик на-
муда, таъкид кард, ки Шумо дар 
муддати хизмат таълим гирифта, 
љавонмардони баркамол шудаед. 
Аз дониш, мањорату таљрибаи 
њар яки Шумо на танњо падару 
модар, инчунин Ватану миллат 
умеди калон доранд. Боварии ко-
мил дорам, ки аз ин баъд њам 
Шумо бо ифтихор ва њисси ба-
ланди ватандўстї њамеша дасто-
вардњои кишвари соњиби-
стиќлолро муњофизу нигањбон 
њастед ва ба савганди ёдкардаи 
худ то нафаси охирин содиќ ме-
монед. 

Сарбозону сержантон бо биле-
ти њарбї сарфароз гардонида шу-
данд ва нафароне, ки хизмати 
њарбиро бо нишондодњои баланд 

ва интизоми намунавї ба итмом 
расондаанд, бо рутбањои навба-
тии њарбї, ифтихорнома, мак-
тубњои минатдорї ба волидон 
сарфароз гаштанд.

Ќисмати фарањбахшу хотир-
мони љамъомад маросими хайр-
бод бо Парчами љангї буд. Тибќи 
анъана яке аз бењтарин сержанто-
ни взводи парчамбардори бата-
лёни ќаровули фахрї маросими 
хайрбод бо парчамро анљом дод: 
аз саф баромада, назди Парчами 
Љангї сари таъзим овард. Сипас 
гўшаи парчамро бўсида, шиори 
Гвардияи миллиро ба забон 
овард: ”Ба Президент, ба Ватан 
содиќ мемонем”. Дигарон аз паси 
ў такрор карданд. Сарбозон бо 
яке аз муќаддастарин нишонњои 

хизмати њарбї, ки њамеша њамса-
фу фахри онњо буд, хайрбод гуф-
танд. 

Дар љамъомади мазкур нава-
скарон, ки дар Маркази тайёрии 
кадрњои Гвардияи миллї барно-
маи ибтидоии њарбиро аз худ ме-
кунанд, иштирок доштанд. 

Љамъомади тантанавиро тањти 
оњангњои мутантани њарбї расми 
гузашти низомї анљом бахшид. 
Албатта, њар як амали шоиста 
боиси сарбаландї, ифтихору ша-
раф аст. Ба хусус хизмати Модар- 
Ватан, ки анљом додани он яке аз 
меъёрњои љавонмардї буда, дар 
њама давру замон ќарзу вазифаи 
муќаддаси шањрванд мебошад.

Капитани гвардия
Неъматуллои ХОЛИЌ

Таҷриба нишон медиҳад, ки 
дастовардҳои илму техника бои-
си пешрафти ҷомеаҳо, боло раф-
тани сатҳи некуаҳволии одамон 
ва зисти онҳо гашта, сабаби аз 
байн бурдани фаҳмишҳои беасос 
ва асримиёнагии динӣ-ифротӣ 
мегарданд. Мутаассифона, бо 
вуҷуди амалӣ гардидани чораби-
ниҳои васеи фаҳмондадиҳӣ, бар-
доштҳои ифротӣ дар қиёс бо 
фаҳмишҳои илмӣ   дар ҷомеаи 
имрӯзаи Тоҷикистон ҳамоно 
ҷойгоҳи хос дорад, ки нигаронку-
нанда мебошад. Коршиносони 
соҳаи дин аз он дар ташвишанд, 
ки насли ҷавони мо аз техникаи 
компютерӣ ва сомонаҳои иҷти-
моӣ на ба сифати абзори кума-
красони худ барои бохабар шу-
дан аз навигариҳои илмиву 
техникӣ, балки ҳамчун воситаи 
осони паҳнкунии ақидаҳои иф-
ротии бегона истифода мебарад.  

— Имрӯзҳо фазои маҷозӣ ба-
рои тамоми инсонҳо ҳаққи сухан 
гуфтан,  навиштан ва имконияти 
васеи паҳн кардани андешаву ди-
дгоҳи худ ва дигаронро додааст. 
Яке аз мушкилиҳое, ки фазои 
маҷозии Тоҷикистон дорад,  ин 
гардиш ва ё паҳн кардани сухан-
рониҳои мубаллиғони динии 
ифротӣ мебошад. Маводи дорои 
хусусияти экстремистӣ-террори-
стӣ, ки имрӯзҳо дар фазои иҷти-
моӣ паҳн мешавад, метавон ба 
чор қисмат тақсим намуд:

1. Суханрониҳои воизони 
дохилие, ки солҳои пеш ба навор 
гирифта шудаанд, аммо то ҳол 
дар фазои маҷозӣ давр мезананд;

2. Суханрониҳои воизони 
динии афғонтабор, ки аксарияти 
онҳо дорои хусусияти динӣ-иф-
ротӣ буда, барои ифротикуно-
нии тафаккури динӣ ва замина-
гузорӣ барои зиддият ва 
муноқишаҳои динӣ мусоидат 
менамоянд;

3. Суханрониҳо ва ё ба исти-
лоҳ нашидҳо бо забони арабӣ, ки 
як теъдоди онҳо дорои мазмуну 
хусусияти экстремистӣ-террори-
стӣ мебошанд ва шаҳрвандон 
қисме агар дониста онҳоро паҳн 
мекунанд, як қисми зиёди корба-
рони сомонаҳои иҷтимоӣ мазму-
ну моҳияти онҳоро дарк накарда, 
ба ин кор машғуланд;

4. Суханрониҳои худи иф-
ротиҳои тоҷике, ки берун аз қа-
ламрави Тоҷикистон қарор до-
ранд.

Дар ҳаёти ҳар як ҷомеа бо му-
рури замон тағйироти нав ворид 
мешавад ва ин падидаи муқар-
рарӣ аст. Аз ҷумла, дар дин низ 
омилҳое мавҷуданд, ки вобаста 
ба он ҳукми ин ё он масъала тағй-
ир меёбад. Хусусан вақте омил аз 
байн рафт, ҳукм ҳам бекор меша-
вад. Яке аз онҳо ин тағйирёбии 
замону макон аст. Яъне,  як ма-
съала дар як замоне дар як шак-
ли ба худ хос матраҳ мешуд ва 
ҳукми он ҳатмӣ буд, вале  дар за-
мони дигар моҳияти худро гум 
кард ва ё бо тарзи дигар ҳукми он 
тағйир ёфт. Зеро бо гузашти за-
мон фаҳмиш ва дигар унсурҳои 
иҷтимоӣ тағйир ёфта, талаботи 
нави зиндагӣ рӯи кор меоянд. 
Дастовардҳои илмӣ ҳаёти ҷомеа-
ро куллан дигар карда, дар баро-
бари он фикру андешаҳо ва 

ҷаҳонбиниҳо низ дигар мешавад. 
Ба ин чандин мисолҳо овардан 
мумкин аст, аммо тавре мегӯянд: 
“Ба доно як ишора бас аст”, афсо-
наҳои гузашта ба воқеъияти 
имрӯз созгор нестанд. Ва инро 
бояд тамоми қишрҳои ҷомеаи 
имрӯзаи Тоҷикистон хуб дарк ку-
нанд.

Айни ҳамин раванди паҳн на-
мудани суханрониҳои воизони 
берунӣ ва ё руҳониёни дохилӣ, 
ки дар солҳои пеш гуфта шуда-
анд, бештар ба мушоҳида мера-
сад. Солҳои пеш, руҳониён аз он 
“минбарҳо ва озодиҳо”, ки дар 
ихтиёр доштанд, истифода наму-
да, ҳар сухане дар забонашон 
омад, гуфтанд. Ин тоифа нисфи 
мардумро мушрик, нисфашро 
кофир, нисфи дигарро ҳаромзо-
да ҳукм карданд. Ҳатто баъзеа-
шон аз доираи инсонӣ берун 
рафта, бо фатвоҳои худ мард-
умро ба дузаху биҳишт мебур-
данд. Гӯё калиди биҳишт дар да-
сти онҳо бошад. Аз ҳама аҷибаш 
он аст, ки то ҳол ин тоифа руҳо-
ниён дар ҷомеа обруву нуфӯз до-
ранд, бологузар ҳастанд. Шояд 
мардум чунин муаррифии дин-
ро қабул дорад, ҳарчанд сухано-
ни ин ашхос ҳанӯз ҳақиқати дин 
нест.

Дар тақвияти гуфтаҳои боло 
мисолҳо зиёданд. Аз ҷумла, 
“Агар Наврӯзро касе ҷашн гирад 
ва ба хотири ин рӯзи хос туҳфа 
тақдим кунад, мушрик мешавад. 
Касе иди 8-Мартро (Рӯзи Модар) 
ба хотири озодии занон гуфта 
таҷлил кунад, гунаҳкор меша-
вад” ва ғайра.  Ин суханонро 
руҳониён  зиёда аз 20 сол пеш 
гуфтаанд. Аммо ҳар сол пеш аз 
фаро расидани ин ҷашнҳо давр 
задани ин сабтҳо дар фазои 
маҷозӣ  даҳҳо маротиба зиёд ме-
шавад.  Иддае то ҳол дарк накар-
даанд,  ки ин суханон ҳатто дар 
ҳамон замон боиси нофаҳмиҳо 
гашта буданд ва мавриди қабул 
ҳам набуданд. Зеро таҷлили ак-
сарияти ҷашнҳои номбурда  як 
масъалаи рӯзмарраи ҳаётӣ буда, 
ба меҳвари имон ва дин онро 
ягон кас пайванд накардааст. Дар 
ҷомеаи мо он бештар хусусияти  
маросимӣ-анъанавӣ дорад, на 
имонӣ. Анъана ва маросими 
мардум ҳанӯз дин нестанд ва аз 
доираи баҳси дин куллан берун 
ҳастанд. Руҳониён ин масъаларо 
ба дин ба хотири муаррифии худ 
ҳамчун ҳомиёни дин пайваст ме-
кунанд.

Дар рӯзгори мардуми  араб 
садҳо урфу анъанаи қабл аз ис-
лом боқӣ мондааст ва он масъа-
лаи баҳс ҳам нест. Таҷлили рӯзи 
шутурдавонӣ бо талоқ, чӣ пай-
вандӣ дорад, дар ҳоле ки шарти 
талоқро дин муайян кардааст! 
Араб то ҳол онро ҳамчун маро-
сим таҷлил мекунад. Дар ҳоле, 
ки шариат байни урф ва талоқ 

ягон пайванди ақидавӣ васл на-
кардааст. Агар онро ҳамчун ма-
съалаи эътиқодӣ мулло ҳукм 
кардааст, ин фаҳмиши шахсии 
худаш аст, дар ҳоле, ки дар дини 
ислом ҳеҷ  кас  қудрати муайян 
кардану салоҳияти назорати 
имондории дигаронро  надорад. 
Мардум  аксаран ба ҷашнҳо  на аз 
рӯи эътиқод ва имон муносибат 
доранд, вале мулло дар дили 
мардум даромада дидааст, ки 
амал аз рӯи эътиқод будааст, пас 
мардуми мусулмон бисёрхудову 
бутпараст, хонааш ҳаром аст. 
Ҳоло он ки дил макони имон ва 
ҳарами муллоҳо набуд ва буда 
ҳам наметавонад. Чунин усули 
баён боиси барангехтани кинаву 
адовати динӣ дар ҷомеа гардида, 
ба барангехтани кинаву адовати 
динӣ сабаб мешавад ва оқибат ба 
ифрот мебарад, ки дар ниҳоят 
ҷиноят аст.

Тоҷикистон давлати демо-
кратӣ, дунявӣ ва ҳуқуқбунёд 
буда,  барои ҳифзи арзишҳои 
миллӣ ва динӣ талоши зиёд ме-
намояд. Аммо он маърӯзаҳое, ки 
руҳониёни мо дар солҳои пеш 
вобаста ва ҷашнҳои миллии 
тоҷикон мегуфтанд ва ҳатто ҳукм 
мекарданд, метавонанд, дар та-
шаккули тафаккури насли ҷавон 
як дидгоҳи бадбинӣ нисбат ба ин 
арзишҳои миллӣ заминагузорӣ 
намояд. Онҳое, ки ин маводро 
паҳн менамоянд,  сабабгори ас-
лии барангехтани кинаву адова-
ти миллӣ ва ё динӣ мегарданд. 
Аз ин рӯ,  ҷавонони имрӯзаро за-
рур аст, ки моҳияти ин суханҳоро 
хуб дарк карда тавонанд, то ин 
гуна маводи дорои хусусияти 
ифротиро такроран дар фазои 
маҷозӣ пахш нанамоянд. Дар су-
рати паҳн намудани чунин мавод 
ин амал боиси поймол намудани 
моддаҳои 1, 8, 14, 18 ва 26 Консти-
тутсияи Ҷумҳурии Тоҷикистон 
ва мавриди татбиқи  қонунҳои 
дигари амалкунанда дар бораи 
пешгирӣ ва мубориза бо паҳн 
кардани ақидаҳои экстремистӣ 
ва террористӣ мегардад.

Имрӯзҳо суханрониҳои руҳо-
ниёни ифротии афғонтабор,  
ҳарчанд баъзеи онҳо кушта шуда 
бошанд ҳам, аз қабили Абдуз-
зоҳири Доӣ,  Абуубайдуллоҳи 
Мутаваккил, Муҷибурраҳмони 
Ансорӣ, Муслимёр ва аз арабҳо 
(Албонӣ, Усаймин,) дигарон дар 
фазои маҷозии мо давр меза-
нанд. Онҳое, ки суханронии ин 
тоифаро дар фазои маҷозӣ паҳн 
мекунанд, бевосита поягузор ва 
паҳнкунандаи андешаҳои экстре-
мистӣ дар ҷомеа мегарданд ва 
бояд бидонанд,  ки паҳн кардани 
чунин маводи дорои хусусияти 
экстремистӣ-террористӣ ҷиноят 
аст. Шаҳрвандро ҳам аз рӯи ман-
субияташ ба ин гурӯҳҳои ифротӣ 
ва ҳам барои  мусоидат ва паҳн 
кардани онҳо ҷазо медиҳанд.

Айни ҳол бештар суханро-
ниҳои Муҷибурраҳмон Ансорӣ,  
Абуубайдуллоҳи Мутаваккил ва 
Абдуззоҳири Доӣ дар фазои ит-
тилоотии мо  паҳн мешаванд, ак-
саран дорои хусусияти экстре-
мистӣ-террористӣ мебошанд.  
Шаҳрвандони азизи мо инро 
бояд хуб дарк кунанд, ки ин тои-
фа ин суханҳояшонро дар кадом 

замон ва дар кадом макон гуфта-
анд. Ин суханрониҳо дар муҳити 
бесарусомонии Афғонистон сабт 
шудаанд ва то ҳол вазъи ин 
кишвар ба ҳамагон маълум  аст.

Андешаҳои ифротии ин му-
баллиғон сабаби қатлу куштори 
ҳазорон мусулмон дар 
кишварҳои мусулмоннишин гар-
дида истодааст. Аз ҷиҳод ҳарф 
мезананд, вале ҷиҳод алайҳи як 
мусулмони дигар. Ҳазорон му-
сулмон дар Сурия ва Ироқ бо як 
ҳукми чунин мубаллиғони иф-
ротгаро ба қатл расиданд. Вале 
боре ҳам ин воизон дасти як бе-
навои афғонро нагирифтаанд.

Тоҷикистон низоми давлати 
дунявиро интихоб кардааст. Ис-
тифодабарандаи фазои маҷозӣ 
бояд бидонад,  ки низоми Тоҷи-
кистон демократӣ ва дунявӣ аст 
ва ба худи ислом ҳамчун дин ва 
эътиқоди мардум ҳеҷ тазод ва ё 
зиддияте надорад. Дар низоми 
давлати демократӣ пайравони 
тамоми динҳо дар доираи қо-
нунҳои амалкунанда озодона 
фаъолият доранд ва ҳеҷ кас 
ҳуқуқи поймол кардани ҳуқуқи 
шаҳрванди дигарро надорад. Дар 
ҳоле, ки мубаллиғоне мисли Аб-
дуззоҳир Доӣ ва  Абуубайдул-
лоҳи Мутаваккил низоми демо-
кратиро куфр хонда, чунин 
мегӯянд: “Димукросӣ куфр аст”.  
Абдуззоҳири Доӣ бошад,  кали-
маи шаҳодатро бо ғаразҳои сиё-
сии худ шарҳ дода, тамоми ни-
зомҳои ғайриисломиро куфр 
эълон менамояд.  Ҳоло он ки 
худи ӯ сураи “Шуро”-ро медонад 
ва ҳамин сура поягузори ҳамагу-
на низоми дар асоси шӯро таъси-
сёфтаро аз нигоҳи шариат ҳукми 
қонунӣ мебахшад. Вале то ҳол 
ягон бор ин оятро зикр накарда-
аст. Усули аҷиб! Ҳатто Қуръони 
каримро бо назардошти манфи-
атҳои дунявӣ тақсимбандӣ ва 
мавриди истифода қарор ме-
диҳанд.

Инчунин дигар руҳониёни 
афғонтабору араб аз минбарҳое, 
ки дар ихтиёрашон қарор дода-
анд,  мардумро ба сафи ҷанг бо 
номи ҷиҳод даъват мекунанд. Ин 
даъват мазмуни тарафдорӣ, му-
соидат ва тарғиби таълимоти до-
рои хусусияти ифротгароии ҳиз-
бу ҳаракатҳо ва созмонҳои 
экстремистӣ-террористиро до-
рад, ки дақиқан ҷиноят аст. Ҳар 
видеонаворе,  ки дар онҳо хусуси-
яти даъват ба амалҳои экстре-
мистӣ-террористӣ ва ё пайваст 
шудан ба сафи созмону ташки-
лотҳои террористӣ дида меша-
вад ва нафаре,  ки онро дар шаба-
каҳои иҷтимоии фазои 
Тоҷикистон паҳн мекунад,  аз ни-
гоҳи ҳуқуқӣ ҷиноят содир меку-
нанд.

Ҷавонони имрӯза бояд зирак 
ва доно бошанд, то ҳаёти осудаву 
ороми худ ва ҷомеаро  халалдор 
насозанд. Дар бораи муноқи-
шаҳои диние,  ки дар кишварҳои 
мусалмонӣ ба амал меоянд, ба 
ҷуз мусалмон каси дигар кушта 
намешавад. Дар ҷангҳои Сурия, 
Ироқ ва Афғонистон ҳазорон му-
сулмон бе хонумон, овараву бе-
ному нишон шуданд. Ин натиҷаи 
даъвати ин мубаллиғони ифротӣ 
аст. Ин мубаллиғони ифротӣ бе 
ягон асос ва далел имрӯз як му-
сулмонро кофир эълон меку-
нанд, мекушанд ва боз иддао до-
ранд хизмат дар дин карданд.

Инчунин имрӯзҳо баъзеҳо до-
ниставу надониста, ба истилоҳ 
қасидаҳоеро, ки бо забони арабӣ  
хонда мешаванд, ҳангоми иҷрои 

Паҳн кардани андешаҳои
экстремистӣ-террористӣ ҷиноят аст!

ҲУШДОРИ КОРШИНОС:

Бо ифтихор ва боварии амиќ 
метавон гуфт, ки паём њуљљати 
роњнамо дар кору зиндагї ва оми-
ли пешрафту шукуфоии Ватани 
мањбубамон-Тољикистони соњи-
бистиќлол мебошад. Аз паём то 
паём пешравию ободонї дучанд 
ва дар тамоми бахшњои њаётан 
муњими кишвар муваффаќиятњои 
пай дар пай дида мешавад. Па-
ёмњои њамасолаи Пешвои миллат, 
Президенти Љумњурии Тољики-
стон муњтарам Эмомалї Рањмон 
барои мардуми кишвар пеш аз 
њама муждаи ободї, сарчашмаи 
маърифат ва зиндагии шоиста ме-
бошанд. Паёми навбатии Пешвои 
миллат, ки 23-декабри соли 2022 
дар “Кохи Сомон” баргузор гар-
дид, мужда аз амалишавии наќ-
шањои муњими стратегї, муждаи 
баланд бардоштани сатњи зинда-
гии мардум, эълони ташаббусњои 
љањонии Тољикистон аз тарафи 
созмони бонуфузи љањонї мебо-
шад. Дар маљмўъ Тољикистони 
азиз дар муддати начандон зиёди 
таърихї, яъне дар ду дањсола бо 
суръати баланд рушд кардааст. 

– Яъне мо бояд боз њам бештар 
зањмат кашем ва барномањои со-
зандаву наќшањои бунёдкоронаи 
барои рушди давлат ва ободии 
Ватан тарњрезикардаи худро сари 
ваќт ва бо сифати баланд ба анљом 

ин ё он амалиёти ҷангӣ дар ша-
бакаҳои иҷтимоӣ паҳн мекунанд. 
Нашидҳо ҳам чанд навъ доранд. 
Мазмуни қисмате аз қасидаҳо ху-
сусияти тарбиявӣ, ибодатӣ, 
ахлоқӣ, динӣ, васфи неъмати ду-
нёро доранд. Вале баъзеи дигара-
шон аз рӯи мазмуну моҳияташ 
ғояҳои сиёсиву идеологии ин ё 
он  ҳизбу ҳаракат ва ё созмону 
ташкилотҳои экстремистӣ-тер-
рористиро тарғиб доранд. Паҳн 
кардани онҳо маънои мансубият 
ва даъват барои пайвастан ба  ҳа-
мон ҳизбу ҳаракатро дорад. Ба-
рои мисол, имрӯзҳо дар саҳи-
фаҳои мубаллиғони созмони 
террористии “Давлати исломӣ” 
қасида бо номи “Давлати-л-ис-
ломӣ қомат бидимои-л-мусли-
мин” дар фазои маҷозии мо давр 
мезанад. Гумон мекунем, баъзе аз 
ҳамон ҷавононе, ки ҳамин қаси-
даро паҳн мекунанд ҳатто ба  
моҳияти он сарфаҳм намераванд. 
Аммо бояд донист, ки надони-
стани қонун аз ҷавобгарӣ озод 
намекунад. Хуб мешуд, ҳар маво-
деро,  ки моҳияти онро намедо-
нанд дар фазои иҷтимоӣ нагузо-

ранд ва ё вориди ин баҳсҳо 
нагарданд.

Масъалаи дигаре, ки имрӯз 
ҷомеаро ба ташвиш овардааст,  
ин тарғиби андешаҳои иф-
ротӣ-террористӣ аз ҷониби худи 
тоҷиконе,  ки дар берун аз Тоҷи-
кистон қарор доранд, мебошанд. 
Ин тоифаи аз ҳақиқати инсонӣ 
дур мехоҳанд миллату давлати 
тоҷикро дар вартаи муноқи-
шаҳои  навбатӣ андозанд. Ба ин 
гурӯҳҳо суханрониҳои дорои 
мазмуну моҳияти  экстремистию  
террористидоштаи аъзо ва пай-
равони Ташкилоти террористию 
экстремистии мамнуъи “Ҳизби 
наҳзати ислом” ва  маводҳои ка-
нали ютубии онҳо  дахл доранд, 
ки дар фазои маҷозӣ бо ғаразҳои 
разилонаю нопок  давр занонда 
мешаванд.

Як теъдоди дигар чеҳраҳои ас-
лии худро нишон намедиҳанд, 
аммо пайваста ба таҳқиру так-
фир машғул шуда, мардумро ба 
пайвастан ба ҳизбу ҳаракатҳои 
дорои хусусияти экстре-
мистӣ-террористӣ даъват меку-
нанд.

Ҷавонон бояд бидонанд, ки 
тасдиқ ва паҳн намудани маводи 
ин тоифа ва ба ҳамин монанд дар 
фазои маҷозии Тоҷикистон ҷи-
ноят ба ҳисоб меравад. Ҳарчанд 
ин чеҳраҳои ин палидони ватан-
фурӯш барои мардум ҳамчун 
террористу хоин шинос аст, 
аммо боз пайдо мешаванд нафа-
роне, ки  суханҳои бемазмуну 
аблаҳонаи  онҳоро дониставу на-
дониста паҳн менамоянд ва бо ин 
амалашон худро ба кӯчаи ҷиноят 
мебаранд.

Бояд таъкид намуд, ки паси 
сохтани ин барномаҳо, таъсиси 
ҳизбу ҳаракатҳои экстремистӣ 
манфиати қудратҳо нуҳуфта аст 
ва таблиғи ин андешаҳо танҳо 
дар “осиёби онҳо об рехтан” аст. 
То ҳол ягон ҳизбу ҳаракати экс-
тремистӣ дар ягон кишвари му-
сулмонӣ ягон ободӣ ва созандагӣ 
наовардааст. Пеш аз ин ки як ма-
водро мехонед ва ё паҳн кардани 
мешавед, аввал онро бодиққат 
хонед ва фикр кунед оё ин кор за-
рур аст ё не!

Сониян фикр кунед, ки тарғи-
би он ба шумо чӣ медиҳад, вале 
яқин донистан шарт  аст, ки   оқи-
бати ин амалҳо  маҳбас мебошад.

Саввум, агар ягон ҷавони дига-
ри дониши динӣ надошта ҳамин 

расонем,- иброз намуданд Пешвои 
миллат дар паёми навбатї ба 
Маљлиси Олї.

Њамарўза мо корњои ободони-
ву созандагиро, ки самараи вањда-
ту якдилї ва истиќлоли кишвар 
аст, дар саросари кишвар тавассу-
ти васоити ахбори омма мешуна-
вему мебинем. Ва боз њам меби-
нем, ки шањри Душанбе-пойтахти 
азизамон чи гуна зебову боњаша-
мату дилрабо гардидааст. Албат-
та, љињати боз њам зудтар ва 
бењтар иљро шудани корњои со-
зандагї дар саросари кишвар аз 
паёми Пешвои миллат њамчун 
њуљљати дастурї истифода меша-
вад.

Пушида нест, ки хизматчиёни 
њарбї низ санаи баргузории па-
ёмро њамасола интизор мешаванд, 
зеро дастгирии хизматчиёни њар-
бї дар маркази диќќати Пешвои 
миллат, Сарфармондењи Олї ќа-
рор дорад. Ва Пешвои миллат дар 
аксар паёмњояшон ба баланд бар-
доштани музди маоши амалку-
нандаи хизматчиёни њарбї та-
ваљљуњи бештар зоњир менамоянд. 
Аз якуми марти соли 2023 ба ан-
дозаи 25 фоиз зиёд гардонидани 
маоши хизматчиёни њарбї аз љум-
лаи ѓамхорї ва таваљљуњи навбатї 
мебошад. 

Мо хизматчиёни њарбї бо эњ-
соси гарми ватандўстї ва њисси 
баланди миллї, њифзи истиќлолу 
озодии Тољикистони мањбубамон 
ва дастовардњои он – сулњу оромї, 
суботи сиёсї ва вањдати миллиро 
вазифаи шањрвандї ва рисолати 
имонї дониста, дар ќатори мар-
думи шарифи Тољикистон дар 
роњи рушди давлат ва пешрафти 
љомеа сањми худро мегузорем.

Капитани гвардия
 Њусейн РУШАНЗОДА, 

сардори шуъбачаи
 Раёсати кадрњо 

ва таълимоти њарбии ГМЉТ

Паём-
сарчашмаи маърифат ва

 зиндагии шоиста

маводи шуморо қабул намояду 
аз рӯи он амал кунад ва ба ҳар 
бадбахтие, ки рӯ ба рӯ мешавад 
ва ё гирифтор мешавад, шумо 
ҳам дар ин мусибат гунаҳкоред 
ва фардо дар назди қонун аз ин 
амали худ ҷавоб медиҳед.

Имрӯз, ки барои ҳар як ҷаво-
ни тоҷик майдони васеи амал 
баҳри ободкориҳо ба хотири 
ояндаи амну осоиштагии мамла-
кат ва имконоти илмомӯзӣ  
муҳайё мебошад, ва  зарур аст, ки 
ин имконотро танҳо ба ҳамин ҳа-
дафҳо истифода намоянд- яъне 
ҳадафи илмомӯзию мусоидат ба 
рушду тараққиёти мамлакат ва 
таҳкими истиқлолияту оромии 
Тоҷикистони азиз. Танҳо бо дар-
ки воқеият ва бардошти солим 
бояд қадами устувор гузошт. Ба 
қавли Мавлоно Ҷомӣ:

Суханҳои доно, ки неку бувад,
Барад баҳра ҳар кас,

ки бо ӯ бувад.

Маҳрамбек Маҳрамбеков, 
Аҳтам Рамазониён,

Маркази диншиносӣ 
дар назди Президенти

 Ҷумҳурии Тоҷикистон
Бознашр аз 

/АМИТ «Ховар»/

Ватан ин хонаи мост, ки дар он 
падару модар, апаву хоҳар, хе-
шовандон ва ёру дўстони мо зин-
дагӣ мекунанд. Ватан ба мисли  
модар якто ва такрорнашаванда, 
воқеан ҳам азизу муқаддас аст. 
Чӣ тавре ки шахс модарро инти-
хоб намекунад, ҳамин тавр Ва-
танро интихоб карда наметаво-
над. Ҳар шахсе, ки Ватанро дӯст 
медорад, модари худро дӯст ме-
дорад. Меҳре, ки ба модари худ 
дошта бошем, бояд ба Ватан низ 
ҳамчунон бошад. Барои марду-
ми тоҷик боиси сарафрозист, ки 
чунин Ватани маҳбуб, зебову 
соҳибистиқлол доранд. Ҳифзи 
ин Ватан, ин сарзамини пурганҷу 
биҳиштосо вазифаи ҷонии ҷа-
вонмардони баору номус мебо-
шад.

Мутобиқи  моддаи 43 Консти-
тутсияи Ҷумҳурии Тоҷикистон 
“Ҳифзи Ватан, ҳимояи манфиати 
давлат, таҳкими истиқлолият, 
амният ва иқтидори мудофиа-
вии он вазифаи муқаддаси ҳар 
шаҳрванд аст”. Бояд ҳар як 
шаҳрванди Ҷумҳурии Тоҷикис- 
тон ин рисолати фарзандии худ- 
ро сарбаландона ва бо ҳисси ба-
ланди ватандӯстӣ ба ҷо оварда, 
барои пойдории сулҳу оромӣ, 

 «Ҳисси баланди миллӣ, худшиносиву худогоҳӣ, ватандӯсти-
ву ватанпарастӣ ва садоқати ҷавонони мо ба Ватан, миллат 
ва обу хоки сарзамини аҷдодӣ гарави амнияту осоиши ҷомеа, 
пешрафти давлат ва ободии имрӯзу фардои Тоҷикистони 
соҳибистиқлол мебошад»

Эмомалӣ Раҳмон

тинҷию осоишта-
гӣ, ваҳдату ягона-
гӣ ва ободию сар-
сабзии Ватани 
маҳбубамон ҳаме-
ша саҳмгузор бо-
шад. 

Пўшида нест, 
ки дар баробари 
ин нафароне пай-
до мешаванд, ки  
арзишҳои милли-
ро сарфи назар 
карда, қарзи 
шаҳрвандии худ- 

ро дар назди халқу ватан нодида 
мегиранд ва барои саркашӣ аз 
хизмати ҳарбӣ роҳоеро пеш ме-
гиранд, ки амали ноҷавонмар-
дист. Вале фаромуш набояд кард, 
ки дар ҳолате ки шахс ба синни 
18 расидааст вале баъди гириф-
тани даъватнома ба комиссария-
ти ҳарбии маҳали зисташ ҳозир 
намешавад, дар ин ҳолат муто-
биқи моддаи 343 Кодекси ҷиноя-
тии Ҷумҳурии Тоҷикистон 
нисбати ин шахс ҷавобгарӣ пеш-
бинӣ шудааст. 

Мо шоҳиди он ҳастем, ки ҷа-
вонони шуҷову далер ва бо нангу 
номуси тоҷик баҳри ҳимояи мар-
зу буми Ватан бо иродаи созан-
даву ҳисси меҳандорӣ ба хизмат 
мепайванданд. Ин аст, ки тибқи 
Қонуни Ҷумҳурии Тоҷикистон 
“Дар бораи ухдадории ҳарбӣ ва 
хизмати ҳарбӣ” ва Фармони Пре-
зиденти Ҷумҳурии Тоҷикистон 
доир ба даъвати шаҳрвандон ба 
сафи Артиши миллӣ мавсими 
даъват ба хизмат, бо сарбаландӣ 
иҷро мегардад.

Подполковники гвардия
Дилшод САЙФУДДИНЗОДА,

 сардори шуъбаи њуќуќ

Хизмати њарбї амали љавонмардист

Паҳн кардани андешаҳои
экстремистӣ-террористӣ ҷиноят аст!



Оѓози нашр: 
25 январи соли 2006

Њайати тањрир:
Сардори шуъбаи итти-

лоот ва робита бо љомеа 
полковники гвардия 

Хайринисо Комилзода,
Неъматуллои  Холиќ, 

Илоњиљон Насриддинзода,
Саодат Сатторова -  

хабарнигорон.

Мушовирон:
Фармондењи Гвардияи миллии Љумњурии 

Тољикистон генерал-лейтенанти гвардия Бобољон 
Љамолзода, раиси Кумитаи  кор бо љавонон ва 
варзиши назди Њукумати Љумњурии Тољикистон, 
раиси Иттифоќи љавонони Тољикистон Рањмон-
зода Абдулло Ќурбоналї, муовини раиси Њара-
кати љамъиятии вањдати миллї ва эњёи Тољикис- 
тон  Рудобаи Мукаррам.

Идораи моњнома 
ба андешањои му-
аллифони маводњо 
на њама ваќт љониб-
дор аст. Масъулия-
ти сањењии санаду 
иќтибосњо ба зим-
маи муаллифон аст. 
Маводњо аз АМИТ 
«Ховар» истифода 
шуданд.

Рўзнома дар Вазорати фарњанги 
Љумњурии Тољикистон тањти раќа-
ми 706 аз 20 январи соли 2006 ба 
ќайд гирифта шудааст.

Дизайн: А. Насриддинов

Суратгир:  М. Шоев

Адади нашр:  500 нусха

сомонаи расмї: www.gmjt.tj
E-mail: gmjt.info.tj@mail.ru

Муассис:
Гвардияи миллии 
Љумњурии Тољикистон

Гузаронидани машѓулиятњои 
амалии сањрої љузъи асосии барно-
мањои таълимї дар хизмати њарбї 
мебошад, ки њар моњ бо маќсади 
такмил додани мањорати касбї, 
санљиши силоњи штатї ва до-
нишњои назариявии њайати шахсї 
гузаронида мешавад.

мандири ќисми њарбї баргузор 
гардид, ки дар он афсарону пра-
поршикон ва њайати шахсии тибќи 
даъват (сарбозону сержантон) 
мањорати љангии худро аз силоњи 
гуногун сайќал доданд.  

Аз 8 то 10 апрели соли 2023 њай-
ати шахсии љузъу томњои артилле-

рии Гвардияи 
миллї дар машќ-
гоњи сањроии 
“Њарбмайдон”-и 
Вазорати мудо-
фиаи Љумњурии 
Т о љ и к и с т о н 
тањти роњбарии 
подполковники 
гвардия Аъ-
замљон Тиллозо-

да машќњои таълимии тирпарони-
ро аз худ карданд. Ќобили зикр 
аст, ки дар вазъи зудтаѓйирёбан-
даи љањони муосир бурду бохти 
тарафњо аз дастрасї ба маълумоти 
пешакї, моњиронаву бамаврид 
идора кардани амали њайати шах-
сї ва натиљабахш истифода наму-
дани аслињаву дигар воситањои 
техникї ба даст меояд. Ин тала-
ботро роњбарони машѓулият ба 
њайати шахсї фањмонда, иљрои 
онро њангоми амалњо назорат кар-
данд.

Омўзиш, санљиш, таљриба

Дар асоси наќшаи ягонаи чора-
бинињои асосии Гвардияи миллии 
Љумњурии Тољикистон, бо маќса-
ди баланд бардоштани мањорату 
малакаи касбии њайати шахсї, 
бањамории онњо дар шароити гу-
ногун ва мубориза бар зидди тањ-
диду хатарњои муосир ва њамагуна 
зуњуроти номатлуб њайати шахсии 
Раёсату шуъбањои Фармондењии 
Гвардияи миллї ба машќњои ама-
лии сањрої љалб гардиданд. 
Машѓулиятњо мувофиќи наќшаи 
Раёсати  тай-
ёрии љангї аз 
т а ќ с и м и 
нуќтањои таъ-
лимї оѓоз гар-
дид. Дар 
м а ш ѓ у л и я т и 
навбатї њайа-
ти шахсї аз си-
лоњи оташфи-
шони ММД, 
(милтиќи мер-
гании Драгу-
нов), ПК, НД-
З Т - 7 в 
(норичакандози дастии зидитан-
кии-7в) тирпаронї карда, мањора-
ту малакаи касбии хешро сайќал 
доданд. Роњбарони машѓулият дар 
нуќтањои таълимї оид ба риояи 
техникаи бехатарї њангоми муно-
сибат бо силоњ, муњимоти љангї, 
тайёрии тактикї, тайёрии оташ-
фишонї маълумот дода, чанде аз 
амалњоро ба таври намунавї ман-
зури њозирин карданд. Иљрои ак-
сарияти машѓулиятњо дар ваќти 
муайян, аз рўи меъёр сурат ги-
рифт. Хизматчиёни њарбї-бону-
вон бошанд, дар нуќтаи алоњида 
ба машѓулият фаро гирифта шуда, 
баъди машќњои таълимї аз силоњи 
шататї ТМ тирпаронї анљом до-
данд.

Чунин машќу машѓулиятњо, ки 
дар асоси наќшаи ягонаи чораби-
нињо сурат мегирад бо њайати роњ-
барикунандаи њамаи ќисмњои њар-
бии Гвардияи миллї дар заминаи 
машгоњњои сањроии љузъу томњо 
гузаронида шуд.  Њамчунин љамъ-
омади таълимии пулемётчиён, ми-
намётчиён ва љузъу томњои таъи-
ноти махсус аз силоњи гуногуни 
оташфишон ташкилу ба роњ мон-
да шуд. Дар ќисми њарбии 051056 
машќњои амалї дар заминаи “Чо-
руќ-дарон” тањти роњбарии ко-

Машѓулиятњои амалии сањрої 
бо дигар љузъу томњои алоњидаи 
Гвардияи миллї идома дошта, 
њайати шахсї пайваста барои так-
мил додани дониш ва мањорати 
касбии худ зинањои гуногуни таъ-
лимро аз худ мекунанд. Дар ин ра-
ванд вобаста ба вазифагузории 
њайати роњбарикунанда ќобилия-
ти хизматчиёни њарбї аз фанњои 
тайёрии тактикї, оташфишонї ва 
тайёрии махсус бањогузорї карда 
мешавад. 

Гузаронидани машќњои сањрої 
боиси он мегардад, ки њайати шах-
сї мањорату малакаи дар машѓу-
лиятњои назариявї омўхтаашонро 
дар шароити сањро аз худ кунанд. 
Баромадњои сањрої њарчанд во-
баста ба навъи ќисму воњидњо ба 
наќша гирифта мешаванд, вале та-
лаботњое мављуданд, ки њар як 
хизматчии њарбї вазифадор аст, 
бе мањдудият аз ўњдаи иљро карда-
ни он бояд барояд. 

Чунин машѓулиятњои амалии 
сањрої бо маќсади баланд бардо-
штани мањорату малакаи касбї 
дар дигар љузъу томњои Гвардияи 
миллї идома доранд.

Полковники гвардия 
Хайринисо КОМИЛЗОДА 

Дар тўли ду соли хизмати Ватан дар радифи обу тоби љисмонї сарбо-
зон бояд аз љињати маънавї низ комил гарданд, дарси фарњангу адаб ва 
маърифату дониш омўзанд. Дар соатњои фориѓ аз машќњо ва муќарра-
роти хизмати њарбї сарбозон бояд пайваста ба хондан, ширкат варзи-
дан дар чорабинињои фарњангї, вохўрї бо ашхоси маъруфи илму адаб 
ва амсоли ин фаро гирифта шаванд.

Дар тўли ду сол сарбоз метавонад дањњо шоњбайту андарзњоро аз 
ганљинаи бойи адабиёти классикону муосир ба хазинаи хотироти хеш 
ворид сохта, ба ин васила завќу фарњанг ва адабу дониши хешро мукам-
мал созад. Панду њикмати ниёгон барои ташаккули шахс дар айёми ља-
вонї басо судманд буда, дар тўли умр ўро чун таљрибаи рўзгор, чун си-
пар ва љавшани маънавї аз њама њаводиси зиндагї њифз хоњанд кард.

Бо ин маќсад мо тасмим гирифтем, ки аз боѓи њикмати ниёгонамон 
дурдонањоеро гулчин намоем ва онро аз рўи маъниву мавзўъњо мурат-
таб созем.

Ортиќ ЌОДИР,
Њунарманди халќии Тољикистон

Боѓи њикмат

ЊИКМАТИ БУЗУРГОН
Фаромуш макун: занбуре, ки дар дањонаш асал дорад, 
дар думаш зањр дорад.
Инсон аз ќадам мондан дида, ба забонаш бояд бештар
диќќат дињад.
Дарёро дўст дор, аммо дар соњил ист.
Он чизе, ки инсонро барваќттар пажмурда месозад,
танбалист.
Беимконї танњо калимаест, дар забони танбалон.
Дасте, ки гул таќсим мекунад, доим бўи гул мекунад.
Инсонро бовар кун, вале нафсашро не.
Олим мурад њам зинда аст, љоњил зинда бошад њам мурда аст.
Љоњилон, ки зиёд шуданд,олимон ѓариб мегарданд.
Бењтарин сарвати падар ба писар адаб аст.
Ќалб, ки пушаймониро донист, душманї аз байн меравад.
Исрофи бузург дар дунё исрофи њаёт аст.
Тарбияи сариваќтї пеши роњи љиноятро мегирад.
Китоб давои рўњ аст.
Тарс ѓуломист.

Тањияи лейтенанти гвардия
НАСРИДДИНЗОДА Илоњиљон

  ДАР БОБИ ЉАВОНМАРДИВУ ШУЉОАТ

Њаме зўри гурдї ба љой оваред,
Љањонро зи мардї ба пой оваред.

На мардї бувад  хира ошуфтан,
Ба зер андар овардаро кўфтан.

Ту бояд, ки пайкори мардон кунї,
Ба љанг андар оњанги гурдон кунї.

Бувад расму ойини марди далер,
Ки орад ба оњистагї шер зер.

Ба мардиву ганљ ин љањонро бидор,
Назояд зи модар касе шањриёр.

Як имрўз дар кор чустї кунед,
Ба мардонагї бас дўстї кунед.

Љавонмардиву ростї пеша кун,
Њама некўї андар андеша кун!

       Абулќосим Фирдавсї 

Љавонмардї саодатро далел аст,
Зи њар кас ин сифат н-ояд, бахил аст.

Зи хони дигарон бахшиш ба њад кун,
Љавонмардї зи хону нони худ кун.

                  Носири Хусрав

Мард бояд, ки айби худ бинад,
Ба роњи зўру ѓайбат наншинад.

Њар кї ў мард бувад, бок надорад зи ѓаме,
Њар кї ў шер бувад, маст нагардад зи табе.

                  Абдулмаљди Саної 


